
Unnuinermut akitsuut pillugu Inatsisartut inatsisissaattut siunnersuut 

Aningaasaqarnermut Akileraartarnermullu Naalakkersuisumit saqqummiunneqartoq 

 

pillugu 

 

Aningaasaqarnermut Akileraartarnermullu Ataatsimiititaliap 

 

siunnersuutip aappassaaneerneqarneranut 

 

ILASSUTITUT ISUMALIUTISSIISSUTAA 

 

 

Aningaasaqarnermut Akileraartarnermullu Ataatsimiititaliap suliarinninnermini kingullermik 

ilaasortarai: 

 

Inatsisartunut ilaasortaq Peter Olsen, Inuit Ataqatigiit, siulittaasoq 

Inatsisartunut ilaasortaq Pele Broberg, Naleraq, siulittaasup tullia 

Inatsisartunut ilaasortaq Mariane Paviasen Jensen, Inuit Ataqatigiit  

Inatsisartunut ilaasortaq Kristian Jeremiassen, Inuit Ataqatigiit 

Inatsisartunut ilaasortaq Kuno Fencker, Siumut 

Inatsisartunut ilaasortaq Karl Tobiassen, Siumut 

Inatsisartunut ilaasortaq Jens-Frederik Nielsen, Demokraatit 

 

 

1. Siunnersuutip imarisaa siunertaalu 

Aappassaaneerinninnermi oqaatigineqarpoq siunnersuummut matumunnga allannguutissatut 

siunnersuutinik tigussaasunik saqqummiussisoqassasoq. Aappassaaneerinninnerup naammas-

sinerani siunnersuut ataatsimiititaliamit suliarineqartussanngorlugu innersuuteqqinneqarpoq. 

Ataatsimiititaliap siunnersuummik suliarinninneranut tunngatillugu ataatsimiititaliap aappas-

saaneerinninnermut isumaliutissiissutaa ilanngussallu tassunga attuumassuteqartut innersuus-

sutigineqassapput. 

 

2. Ataatsimiititaliap siunnersuummik suliarinninnera 

Inatsisissatut siunnersuummi Naalakkersuisut saqqummiussaanni unnuinermut akitsuut unnui-

sitsisartumit akilerneqartussaq inummut Kalaallit Nunaanni najugaqanngitsumut unnuinermut 

ataatsimut 30 kr.-inut aalajangersarneqarpoq. Unnuinermulli akitsuummik akiliisussaatitaaneq 

atuukkunnaartarpoq piffissamut akitsuusiiffiusumut unnuisitsisartup akitsuummut akiliutissai 

tamarmiusut 600 kr.-init ikinneruppata.  

Allannguutissatut siunnersuutikkut siunnersuutigineqarpoq akitsuut Inatsisartut inatsisaata 

atuutilernerani inummut Kalaallit Nunaanni najugaqanngitsumut unnuinermut ataatsimut 30 

kr.-iussasoq, tamatumalu kingorna ukiut tamaasa Inatsisartut aningaasanut inatsisaanni, 

siullermik 2027-mut aningaasanut inatsimmi, aalajangersarneqartassasoq. 

Taamatuttaaq akitsuummik akiliisussaatitaasup piffissamut akitsuusiiffiusumut akitsuummut 

akiliutissai Inatsisartut inatsisaata atuutilernerani 600 kr.-init, tamatumalu kingorna ukiut 

tamaasa Inatsisartut aningaasanut inatsisaanni, siullermik 2027-mut aningaasanut inatsimmi, 

aalajangersarneqartartussanit, ikinneruppata. 

Akiliutissat taaneqartut Inatsisartut aningaasanut inatsisaanni ukiumoortuni aalajanger-

sarneqartarsinnaanerannut periarfissaq ataatsimiititaliamit oqaluuserineqarpoq. Tamanna 

pillugu allannguutissatut siunnersuummik saqqummiussisoqannginnissaa oqaluuserinninnerup 

inernerivaa. 

Inatsisissatut siunnersuutip kalaallisoortaani § 1, imm. 1-imi, imm. 2-mi aamma imm. 4-mi 

oqaatsinik ilanngutinngitsuugaqartoqarsimasoq ataatsimiititaliamit maluginiarneqarpoq. 

Pingajussaaneerinninnermut allannguutissatut siunnersuummik saqqummiussinikkut taakku 

iluarsiivigeqqullugit Naalakkersuisut ataatsimiititaliamit kaammattorneqarput. 

 

3. Ataatsimiititaliap inassuteqaatai 

Ataatsimiititaliami amerlanerussuteqartut Inuit Ataqatigiinneersut Siumumeersullu siunnersuut 

akuerineqassasoq inassutigaat. 

Naalakkersuisut ataatsimiititaliap kaammattuutaanik malinnillutik allannguutissatut siunner-

suummik saqqummiussereerneranni siunnersuut iluserilikkamisut iluseqartoq akuerine-

qassasoq ataatsimiititaliami amerlanerussuteqartut Inuit Ataqatigiit Siumullu inassutigaat. 

Taama oqaaseqaateqarluni isumaliutissiissummilu allassimasutut paasinnilluni ataatsimiiti-

taliap siunnersuut pingajussaaniigassanngortippaa. 

